
შესავალი




წინამდებარე პროექტში წარმოდგენილია საქართველოს შრომის, ჯანმრთელობისა და სოციალური დაცვის სამინისტროს ადმინისტრაციულ შენობაში დაშვების კონტროლის სისტემის დანერგვის, ფუნქციონირებისა და განვითარების ძირითადი მიმართულებები. 

პროექტი გულისხმობს  დაშვების კონტროლის თანამედროვე სისტემის ჩამოყალიბებას სამინისტროს უსაფრთხოებისა და შიდა კონტროლის გაუმჯობესებას. 

პროექტში განხილულია დაშვების კონტროლის სისტემის დანერგვის მიმართულებები, სავარაუდო ბიუჯეტი და პროექტის განხორციელებით დაგეგმილი შედეგები, ამასთან პროექტით წარმოდგენილია დაშვების კონტროლის სისტემის სამომავლო განვითარების პერსპექტივები და ძირითადი მიმართულებები.




































1. არსებული მდგომარეობის ზოგადი მიმოხილვა

საქართველოს შრომის, ჯანმრთელობისა და სოციალური დაცვის სამინისტროს ადმინისტრაციული შენობა მდებარეობს ქ. თბილისში, აკ. წერეთლის გამზ. №144. 
სამინისტროს შენობაში განთავსებულია 6 დამოუკიდებელი სამსახური, რომლებიც განსხვავდებიან ერთმანეთისგან სამუშაო გრაფიკით. მაგალითად, ცენტრალური აპარატისათვის სამუშაო საათებია 9.30-18.30, შესვენება 13.00-14.00, ხოლო სოციალური მომსახურების სააგენტოსათვის - 9.30 - 18.00, შესვენება 13.00-13.30. ამასთან დანერგილია შეღავათები მცირეწლოვანი ბავშვის მშობელთათვის, რაც სამუშაო დროის ერთსაათიან შემცირებას ითვალისწინებს.
შენობაში განთავსებულ თანამშრომელთა საერთო რაოდენობა 1000-მდეა.
შენობას აქვს ორი შესასვლელი: ნულოვანი და -2 სართულებიდან. 
საშვთა ბიურო, სადაც წარმოებს სტუმრებისათვის საშვების გაცემის პროცედურები, განლაგებულია ნულოვან სართულზე. 
სამინისტროს შენობის სხვადასხვა სართულზე გადაადგილება უზრუნველყოფილია კიბით და ლიფტებით. სამინისტროს შენობა აღჭურვილია ოთხი ერთეული სწრაფმავალი ლიფტით, რომელთაგან ერთი გამოიყენება სატვირთო ფუნქციების შესასრულებლად, მეორე და მესამე - თანამშრომელთა და სტუმართა გადაადგილებისათვის, ხოლო მეოთხე - სპეციალური არაკონტაქტური ჩიპით აღჭურვილი გასაღების მფლობელი პირებისათვის, რომელთა საერთო რაოდენობა დაახლოებით 40-ს შეადგენს.
სამინისტროს შენობაში შესვლა-გასვლა არ რეგულირდება სპეციალიზებული ტექნიკური საშუალებებით (ტურნიკეტი, ელექტროსაკეტით აღჭურვილი კარი და სხვ.), შესვლა-გასვლის პროცესის უსაფრთხოების უზრუნველყოფა მთლიანად დაკისრებულია სამინისტროს შენობის დაცვაზე, რომელიც განლაგებულია შენობის ორივე შესასვლელში.
ცენტრალიზებული აღრიცხვა და მონიტორინგი თანამშრომელთა სამუშაო ადგილზე გამოცხადების და მისი დატოვების შესახებ არ ხორციელდება რაიმე ტექნიკური საშუალებების ან სპეციალური ჟურნალის გამოყენებით. უნდა აღინიშნოს, რომ ამდგვარი ცენტრალიზებული ჟურნალის დაწესება წარმოქმნიდა უხერხულობებს, ასევე შეაფერხებდა სამუშაო პროცესს, წარმოქმნიდა რიგებს ჟურნალში თანამშრომლის რეგისტრაციისას. შესაბამისად სამუშაო პროცესზე თანამშრომლების დასწრების მონიტორინგი ხორციელდება მხოლოდ კონკრეტული სტრუქტურული ერთეულების ხელმძღვანელების მიერ. 
ასევე აღსანიშნავია, რომ სამინისტროს თანამშრომლები არ არიან აღჭურვილი სპეციალური ბეჯებით, სადაც მითითებული იქნებოდა მფლობელის ვინაობა, ფოტოსურათი, სტრუქტურული ერთეული და დაკავებული თანამდებობა. ამგვარი ბეჯების არარსებობის გამო ზოგიერთ შემთხვევებში წარმოიქმნება უხერხულობა თანამშრომლის მიერ დაცვის უჯრედის გავლისას. 
აღწერილი მდგომარეობის დარეგულირებისათვის მიზანშეწონილია დაშვების სპეციალიზებული ტექნიკური საშუალებების დანერგვა, რომლის ძირითადი მახასიათებლები აღწერილია წინამდებარე პროექტის მომდევნო თავებში. 

2. პროექტის მიზნები და ამოცანები

პროექტი მიზნად ისახავს შრომის, ჯანმრთელობისა და სოციალური დაცვის სამინისტროს ადმინისტრაციულ შენობაში პერსონალისა და სტუმრების ნაკადების მოწესრიგებას.

პროექტის მიზნებია:
· უსაფრთხოების გაძლიერება;
· სამინისტროს შენობაში პერსონალის სამუშაო ადგილზე გამოცხადების და სამუშაო ადგილის დატოვების პროცესების მოწესრიგება, კონტროლის და მონიტორინგის სისტემების ფორმირება-სრულყოფა;
· სამინისტროს პერსონალის სამუშაო ადგილზე ყოფნის დროის მონიტორინგი და გაანგარიშება;
· შენობაში განთავსებული ყველა სამსახურის თანამშრომელთათვის ბეჯების დამზადება სამსახურებთან შეთანხმებული დიზაინით;
· სამინისტროს სტუმართა ნაკადების მოწესრიგება და კონტროლი. სტუმართა შესახებ სრულყოფილი ინფორმაციის მიღება;
· განსაკუთრებული დანიშნულების ლიფტით სარგებლობის პროცესის მოწესრიგება.

3. მიზნების მიღწევის გზები
პროექტით დაგეგმილი მიზნების მიღწევა ნავარაუდევია სამინისტროში დაშვების კონტროლის სიტემის მოწყობით და შესაბამისი ტექნიკითა და ტექნოლოგიებით აღჭურვით. ამასთან დაგეგმილი მიზნების განხორციელებისათვის აუცილებელია სამინისტროს პერსონალზე სპეციალური ბეჯების გაცემა.
პროექტის განხორციელებისათვის უნდა დაიგეგმოს და შეირჩეს შესაბამისი ტექნოლოგია, რომელიც სრულად დააკმაყოფილებს განსაზღვრულ ამოცანებს და მიზნებს.
მომდევნო თავებში მოცემულია მოთხოვნები ტექნოლოგიებისადმი, რომელიც რეკომენდირებულია სამინისტროს ადმინისტრაციულ შენობაში დასანერგად.


4. დაშვების კონტროლის სისტემის ძირითადი მიმართულებები

სამინისტროში დაგეგმილი დაშვების კონტროლის სისტემა სრულად უნდა შეესაბამებოდეს თანამედროვე უსაფრთხოების მოთხოვნებს. უზრუნველყოფილი უნდა იყოს გამართული ფუნქციონირება სადღეღამისო, ასევე  საგანგებო რეჟიმებში. 
სისტემა გათვალისწინებული უნდა იყოს ნულოვან სართულზე შესვლა-გასვლის 3 წერტილი, ასევე -2 სართულზე ორი შესვლა-გასვლის წერტილი და სპეციალურ ლიფტზე (სულ 19 სართულზე) დაშვების კონტროლის მოწყობილობები.
[image: D:\My Documents\Offers\jandacva\hidden2.jpg]სისტემა უნდა უზრუნველყოფდეს სამინისტროს შენობაში სტუმრების მოხერხებულ და შეუფერხებელ შესვლა-გასვლის პროცედურებს (საშვის დაშვების და საშვის გაცემის პროცედურების ჩათვლით), ასევე გათვალისწინებული უნდა იყოს უნარშეზღუდული პირებისათვის მოხერხებული შესვლა-გასვლის უზრუნველყოფა.
სამინისტროს შენობაში შემსვლა არ უნდა იყოს შეფერხებული პერსონალის და მოქალაქეების რიგების ფორმირებით.
სისტემის მეშვეობით უნდა გამარტივდეს სპეციალური ლიფტით სარგებლობის პროცედურები. (იგულისხმება სპეც. დანიშნულების ლიფტი, რომელიც რეაგირებს სპეციალური ჩიპით). ამასთან სპეც.ლიფტის არსებული ფუნქციონალის (მაგ.  სპეციალური მართვის გასაღების ფუნქცია) შენარჩუნების მიზნით შესაძლებელი უნდა იყოს მარტივი გადართვით მისი ძველ რეჟიმში სრულად დაბრუნება.
დაშვების კონტროლის სისტემა უნდა წარმოადგენდეს ქსელურ სისტემას და მის არქიტექტურაში გათვალისწინებული უნდა იყოს ცენტრალიზებული მართვის, მონიტორინგის და დაშორებული წვდომის შესაძლებლობები, ხოლო მისი ადმინისტრირება არ უნდა მოითხოვდეს დიდი მოცულობის შრომითი რესურსების ხარჯვას. 
პროგრამული უზრუნველყოფა უნდა ითვალისწინებდეს ინფორმაციის დამუშავებას (ინფორმაციის შეტანა/დათვალიერება) ქართულ ენაზე (Unicode სტანდარტის გათვალისწინებით).
პროგრამა აღჭურვილი უნდა იყოს სამუშაო დროის მითითების მოდულებით და მის ფუნქციებში გათვალისწინებული უნდა იყოს ნამუშევარი დროის გაანგარიშების შესაძლებლობა.
პროგრამა უნდა ითვალისწინებდეს ელექტრონული საშვის დაშვებას შესაბამისი უფლებამოსილებით აღჭურვილი პირების მიერ პერსონალური კომპიუტერის გამოყენებით, რაც უნდა აისახოს მონაცემთა ბაზაში საშვთა ბიუროს კომპიუტერიდან.
დაშვების კონტროლის პროგრამული უზრუნველყოფა მოხერხებული უნდა იყოს მომხმარებლისათვის და თავსებადი WindowsXP, Windows 2003 (და უფრო გვიანდელი ვერსიების) ოპერაციულ სისტემებთან უნდა იძლეოდეს მონაცემთა სარეზერვო ასლების წარმოების შესაძლებლობას.
დაშვების კონტროლის სისტემის სულფასოვანი ფუნქციონირების უზრუნველსაყოფად აუცილებელია სამინისტროს თანამშრომელთა სამსახურებრივი პლასტიკური ბარათების დამზადება, რომელიც ერთდროულად შეასრულებს სამსახურებრივი მოწმობის და შესვლა-გასვლისათვის საჭირო ფუნქციებს.

5. დაშვების კონტროლის სისტემის დიაგრამა



6. დაშვების კონტროლის სისტემის ტექნიკური მახასიათებლები

პროექტის წინამდებარე განყოფილებაში აღწერილია დაშვების კონტროლის სისტემის ტექნიკური მახასიათებლები შესაბამისი მოწყობილობები, პროგრამული უზრუნველყოფა და მათი ტექნიკური მახასიათებლები.

პროექტით განსაზღვრული ამოცანების შესასრულებლად საჭიროა შემდეგი სახის ტექნიკა:

· ვერტიკალურფრთიანი ტურნიკეტები
· დაშვების კონტროლერი
· ბარათის ამომცნობი
· მართვის და მონიტორინგის პროგრამა
· მონიტორინგის ცენტრი
· პლასტიკური საიდენტიფიკაციო ბარათები

	№
	მოწყობილობა
	ტექნიკური მახასიათებლები
	რაოდენობა

	1
	ვერტიკალურფრთიანი ტურნიკეტი
ერთი ფრთით (ჩვეულებრივი)
	· სამინისტროს ნულოვან სართულზე უნდა მოეწყოს შესვლა/გასვლის სამი წერტილი, რომელთაგან ერთი უნდა უნდა აკმაყოფილებდეს უნარშეზღუდული პირების შესვლა/გასვლის პირობებს.
· -2 სართულზე უნდა მოეწყოს ორი გასვლის წერტილი, რომელთაგან ერთი უნდა აკმაყოფილებდეს უნარშეზღუდული პირების შესვლა/გასვლის პირობებს.
· სავარაუდო ზომები: 1400*30*950 მმ
· გარსი: 1.5-2 მმ, 304# უჟანგავი ფოლადი, კოროზიამედეგი
· მინიმუმ 30 პერსონის გატარება წუთში
· ფუნქციონირების პირობები: 00С - + 400С
· ტურნიკეტს უნდა მიეწოდებოდეს არაუმეტეს 24 ვოლტი.
· ტურნიკეტის გახსნა შესაძლებელი უნდა იყოს დაცვის უჯრედიდან, ასევე პროგრამიდან. ტურნიკეტი უნდა იხსნებოდეს სახანძრო განგაშისას ავტომატურად.
	4

	2
	ვერტიკალურფრთიანი ტურნიკეტი
ერთი ფრთით (უნარშეზღუდულთათვის)
	
	2

	3
	ვერტიკალურფრთიანი ტურნიკეტი
ორი ფრთით (ერთი ფრთა უნარშეზღუდულთათვის, მეორე ჩვეულებრივი)
	
	2

	4
	კონტროლერი 
4 კარის მართვის ფუნქციით
(უწყვეტი კვების ბლოკით)
	· ბარათების რეგისტრაციის რაოდენობა: 20 000 ცალი
· OFF-Line რეჟიმში მუშაობის შესაძლებლობა
· მოვლენების ბუფერი: მინიმუმ 30 000 მოვლენა
· ინტერფეისი: Wiegand და RS485
· კომუნიკაცია: TCP/IP
· ბარათის ამომცნობების მიერთების რაოდენობა: 8 ცალი
· ციფრული შესასვლელები: მინიმუმ 8
· სარელეო გამოსასვლელები: მინიმუმ 8
· მონტაჟი უნდა განხორციელდეს სტანდარტულ კარადაში (ქსელის ოპტიმიზაციის მიზნით კარადების რაოდენობა შეიძლება იყოს ერთი ან ორი)
	6

	5
	ბარათის ამომცნობი
	· სიხშირე: 125 KHz
· ინტერფეისი: Wiegand და RS485
· ოპერირების ტემპერატურა: -20 ~ 60°C
· ინტეგრირებული კლავიატურით ორსაფეხურიანი ავტორიზაციის უზრუნველსაყოფად
	29

	6
	პროგრამული უზრუნველყოფა
	· კომპიუტერულ ქსელში მუშაობის ფუნქცია;
· ვებ ინტერფეისი მონიტორინგისათვის და მართვისათვის
· კლიენტ-კომპიუტერების მიერთების შესაძლებლობა
· MS SQL 2005-სერვერის მხარდაჭერა.
· რეპორტების ექსპორტი Excel/Txt/HTML ფაილებში
· Unicode-ის მხარდაჭერა. მონაცემების ქართულ ენაზე შეტანის საშუალება
· კარის მდგომარეობის ონლაინ მონიტორინგი
· განგაშის ხმოვანი და ვიზუალური შეტყობინების სისტემა 
· ბარათის მფლობელების ფოტოსურათების და სხვა საიდენტიფიკაციო მონაცემების შეტანის საშუალება
· პერსონალის სამუშაო გრაფიკების კონფიგურირება და დასწრების კონტროლი. ნამუშევარი დროის გამოთვლა
· სტუმრებისათვის საშვის დაშვება მომხმარებლის კომპიუტერიდან
· სტუმრების აღრიცხვის ელექტრონული ჟურნალი (შესვლის და გასვლის დროის აღრიცხვის ფუნქციებით)
	1

	7
	მონიტორინგის ცენტრი
	სისტემის ინსტალაცია განხორციელდება სამინისტროს სერვერული ტექნიკის აპარატულ ბაზაზე
	1

	8
	პლასტიკური საიდენტიფიკაციო ბარათები
	· EM-ჩიპით, 125 KH, Proximity
· სიგანე  85,595±0,125 მმ
· სიმაღლე 53,975±0,055 მმ
· სისქე 0,8 ± 0,2 მმ
· მომრგვალების რადიუსი 3,18 მმ
· მასალა: პოლივინილქლორიდი, 
· ბეჭდვა: ორმხრივი სრულფერიანი. შეთანხმებული ერთი ან რამდენიმე შაბლონით, ფოტოსურათით. 
· დასატანი მონაცემები: ორგანიზაცია, მფლობელის ვინაობა და სამსახურებრივი მონაცემები ქართულ და ინგლისურ ენაზე. ასევე ფოტოსურათი
· ბარათები უნდა იყოს ლამინირებული ნაბეჭდის ზემოდან
	1000

	9
	პლასტიკური საიდენტიფიკაციო ბარათები დიზაინის ერთი ან რამდენიმე შაბლონით
	· EM-ჩიპით, 125 KH, Proximity
· სიგანე  85,595±0,125 მმ
· სიმაღლე 53,975±0,055 მმ
· სისქე 0,8 ± 0,2 მმ
· მომრგვალების რადიუსი 3,18 მმ
· მასალა: პოლივინილქლორიდი, 
· ბეჭდვა: ორმხრივი სრულფერიანი 
· დასატანი მონაცემები: შეთანხმებული ერთი ან რამდენიმე შაბლონი
	500

	10
	პლასტიკური საიდენტიფიკაციო ბარათების ყველა მოთხოვნილი დიზაინის შაბლონების ელექტრონული ვერსიები
	 
	

	11
	სისტემის მონტაჟი და ინსტალაცია
	
	



	საგარანტიო ვადა: სისტემის სრულფასოვანი ინსტალაციიდან არანაკლებ 2 წელი











7. მოსალოდნელი შედეგები


პროექტის განხორციელებით ნავარაუდევია შემდეგი შედეგების მიღწევა:


· მოწესრიგდება სამინისტროს შენობაში პერსონალის შესვლა/გასვლის პროცედურები
· აირიცხება პესრონალის სამსახურში გამოცხადება და სამუშაო ადგილის დატოვება
· გამარტივდება პერსონალის მიერ ნამუშევარი დროის აღრიცხვა და მონიტორინგი
· გამარტივდება სამინისტროს სტუმრების შენობაში შესვლის პროცედურები
· აღირიცხება სამინისტროს სტუმრების შენობაში დარჩენის ხანგრძლივობა
· გამარტივდება სპეციალური დანიშნულების ლიფტით სარგებლობის პროცესი
· გაუმჯობესდება უსაფრთხოების უზრუნველყოფა
· გაუმჯობესდება შენობაში არასანქცირებული შესვლის მცდელობის მონიტორინგი.


8. ბიუჯეტი


ბიუჯეტი გათვლილია მწარმოებელთა საიტებიდან სადღეიდოდ მოძიებული ინფორმაციის საფუძველზე და სავარაუდოდ 78 ათას ლარს შეადგენს.




9. დაშვების კონტროლის სისტემის სამომავლო განვითარების                            მიმართულებები


სამომავლოდ შესაძლებელი უნდა იყოს სისტემის გაფართოვება და დამატებითი მოდულების დამატება, შესვლა-გასვლის პუნქტების და ავტოსადგომის ავტომატური ბარიერის (შლაგბაუმის) მიერთების საშუალება, ამასთან არსებული სისტემა უნდა ითვალისიწნებდეს და ვიდეოკონტროლის მოწყობილობებთან ინტეგრირების შესაძლებლობებს. 

